
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 8– Ի
N 477-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»                                                 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտություն

	
	«Հայաստանի Հանրապետության Լոռու մարզի Թեղուտի գյուղական համայնքի վարչական սահմանների նկարագիրը հաստատելու և Թեղուտի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» Հայաստանի Հանրապետության կառավարության 2004 թվականի ապրիլի 8-ի N 477-Ն որոշման մեջ նախատեսվող փոփոխությունները բխում են Շնող համայնքի Թեղուտ բնակավայրի բնակչության շահերից: «Թեղուտի մանկապարտեզ» ՀՈԱԿ-ի շենքը կառուցվել է 2012 թվականին: 
Անշարժ գույքը գտնվում է Թեղուտ համայնքին չփոխանցված, պետական սեփականություն հանդիսացող դպրոցի տարածք հանդիսացող հողամասի վրա: Այն հանդիսանում է Շնող համայնքի (մինչև համայնքների խոշորացումը` Թեղուտ համայնքի)  սեփականությունը: Ներառված է Շնող համայնքի գույքագրման ամենամյա փաստաթղթերում:  Մանկապարտեզը գործում է երկու խմբով (հաճախում Թեղուտ բնակավայրից` 41 երեխա), ապահովված է ննջարանով, ունի 16 աշխատակից: 
Անշարժ գույքը չի ստացել պետական գրանցում, քանի որ առաջացել է շենքի և դրանով ծանրաբեռնված հողամասի սեփականության սուբյեկտների անհամապատասխանություն: Անհրաժեշտ է վերացնել նշված անհամապատասխանությունը` «Թեղուտի մանկապարտեզ» ՀՈԱԿ-ի շենքը պետական գրանցման ներկայացնելու համար:
[bookmark: _GoBack]Դպրոցը ստացել է սեփականության իրավունքի իր անվամբ պետական գրանցում և ունի պետական գրանցման վկայական, որը տրված է 2002 թվականին: Դպրոցի վկայականում չի արտացոլված մանկապարտեզի շենքը: Այսպիսով, առկա է նաև անճշտություն դպրոցի սեփականության իրավունքի պետական գրանցման վկայականում: Սույն նախագծի ընդունումը անհրաժեշտ է նաև այս անճշտությունը վերացնելու համար:

	2.
	Ընթացիկ իրավիճակը և խնդիրներ

	
	 Թեղուտ համայնքում (համայնքների խոշորացումից հետո Շնող համայնք (Թեղուտ բնակավայր)) 2012 թվականին կառուցվել է «Թեղուտի մանկապարտեզ» ՀՈԱԿ-ի շենքը: Շենքը կառուցվել է համայնքին չփոխանցված, պետական սեփականություն հանդիսացող հողամասի վրա: Նշված շենքում գործում է մանկապարտեզը: Շենքը հանդիսանում է Շնող համայնքի (մինչև համայնքների խոշորացումը` Թեղուտ համայնքի)  սեփականությունը:  Ներառված է Շնող համայնքի գույքագրման ամենամյա փաստաթղթերում:  Մանկապարտեզը գործում է երկու խմբով (հաճախում Թեղուտ բնակավայրից` 41 երեխա), ապահովված է ննջարանով, ունի 16 աշխատակից: 
Անշարժ գույքը չի ստացել պետական գրանցում, քանի որ առաջացել է շենքի և դրանով ծանրաբեռնված հողամասի սեփականության սուբյեկտների անհամապատասխանություն: «Թեղուտի մանկապարտեզ» ՀՈԱԿ-ի շենքը պետական գրանցման ներկայացնելու համար անհրաժեշտ է վերացնել սեփականության սուբյեկտների անհամապատասխանությունը:


	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում, շենքի և դրանով ծանրաբեռնված հողամասի նշանակությունների և սեփականության սուբյեկտների  համապատասխանեցում

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռի Շնող համայնքի Թեղուտ բնակավայրի վարչական տարածքում գտնվող պետական սեփականություն հանդիսացող հողամասը փոխանցել համայնքին որպես համայնքային սեփականություն և  կատարել իրավունքի պետական գրանցում`  «Թեղուտի մանկապարտեզ« ՀՈԱԿ-ի  նկատմամբ: Այսպիսով հնարավորություն կստեղծվի նաև ՀՈԱԿ-ի լիցենզավորման համար:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզպետարան, Շնող համայնք

	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի «Թեղուտի մանկապարտեզ» ՀՈԱԿ-ի շենքի սեփականության իրավունքի պետական գրանցման և ՀՈԱԿ-ին լիցենզիա տրամադրման համար:

	7.
	Այլ տեղեկություններ (եթե այդպիսիք առկա են) - չկան

N 477-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»                                                 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.


	  ՀՀ կառավարության որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:


	
	«Հայաստանի Հանրապետության կառավարության 2004 թվականի ապրիլի 8-ի N 477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:


	
	«Հայաստանի Հանրապետության կառավարության 2004 թվականի ապրիլի 8-ի N 477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է Շնող համայնքի ավագանու ընդլայնված նիստում:


	3.
	Տեղեկանք ծախսերի և եկամուտների մասին


	
	«Հայաստանի Հանրապետության կառավարության 2004 թվականի ապրիլի 8-ի N 477-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը	պետական բյուջեում ծախսերի և եկամուտների ավելացում կամ նվազեցում չի առաջացնում:





